
Memoria xustificativa dun convenio de colaboracion entre a Vicepresidencia e Conselleria de Presidencia,
Administracions Publicas e Xustiza e o Concello de Crecente para a execucion do proxecto denominado
Mellora da rede de abastecemento en Albeos, Vilar € O Freixo

1. Departamento que tramita o convenio

A Vicepresidencia e Conselleria de Presidencia, Administraciéns Publicas e Xustiza é o dérgano da
Administracion autonémica que en virtude do Decreto 74/2018, do 5 de xullo, polo que se establece a
sUa estrutura organica ten atribuidas a elaboracion, proposta e execucion da politica do Goberno Galego
en materia de administracién local e as competencias en materia de asistencia 8 Administracion Local, asi
como o fomento das lifias de colaboracion coas entidades locais.

Dentro deste departamento, as competencias en materia de Administracion local estan atribuidas &
Direccion Xeral de Administracion Local. A este centro directivo correspéndelle, en particular, o fomento
das linas de colaboracion coas entidades locais galegas no referente @ convocatoria e execucion das
subvenciéns a elas destinadas.

2. Antecedentes

A Xunta de Galicia, a través da Vicepresidencia e Conselleria de Presidencia, Administracions Publicas e
Xustiza, ten previsto asinar co Concello de Crecente un convenio para a execucion do proxecto
denominado Mellora da rede de abastecemento en Albeos, Vilar e O Freixo.

O Decreto 74/2018, do 5 de xullo, polo que se establece a estrutura organica da Vicepresidencia e
Conselleria de Presidencia, Administracions Plblicas e Xustiza, configura esta como o departamento da
Xunta de Galicia ao cal lle corresponde a elaboracidn, proposta e execucién da politica do goberno en
materia de administracion local, atribuindolle, entre outras as competencias en materia de asistencia a
Administracion local.

A sta vez, o artigo 22 do antedito decreto determina que a Direccién Xeral de Administracién Local é o
organo encargado da xestion das competencias atribuidas & Xunta de Galicia en materia de
Administracion local e a este centro directivo correspéndelle, en particular, o fomento das lifias de
colaboracion coas entidades locais galegas no referente & convocatoria e execucion das subvenciéns a
elas destinadas.

Segundo dispofien os artigos 25 e 26.1 da Lei 7/1985, do 2 de abril, reguladora das bases do réxime local
e os artigos 80 e 81 da Lei 5/1997, do 22 de xullo, de Administraciéon Local de Galicia, os concellos
deberan prestar @ sua cidadania os servizos publicos que contriblan a satisfacer as necesidades e
aspiracidns da vecifianza, entre os que se atopan a proteccion do ambiente.

Pola stia banda, a Comunidade Auténoma de Galicia ten como obxectivo o desenvolvemento equilibrado
do territorio galego, do medio rural e do urbano, do interior e da faixa costeira, que permita o progreso
economico da totalidade do territorio e que a cidadania galega tefia unhas dptimas condicions de vida,
con independencia do seu lugar de residencia, potenciando e apoiando a prestacion de servizos por parte
dos nosos concellos que son a Administracion mais proxima aos administrados.

O obxectivo comun é conseguir ou mellorar o funcionamento dos servizos e das infraestruturas
municipais, de forma que os concellos poidan prestar servizos de calidade & vecifianza con independencia
do seu lugar de residencia, coa finalidade de garantir a calidade ambiental, a prevencion e mitigacion de
efectos adversos sobre o ambiente ou a atencién as emerxencias.

O artigo 25.5 da Lei 8/2009, do 22 de decembro, pola que se regula o aproveitamento edlico en Galicia e se
crean o canon eodlico e o Fondo de Compensacion Ambiental dispdn que a distribucion anual do Fondo
regularase mediante orde ditada pola conselleria competente en materia de réxime local, na que tamén se
estableceran os criterios de reparticion, os entes locais beneficiarios e as actuacions as que se destinara a

parte do fondo que non estiver destinada as entidades cuxo termo municipal se atope dentro da poligonal de
delimitaciéon dun parque edlico ou resulten afectadas polas correspondentes instalaciéns de conexién.

Para tal fin, mediante a Orde do 17 de decembro de 2018 regularonse os criterios de reparticion do Fondo de
Compensacién Ambiental para o ano 2019 e as actuaciéns as que se destina, aplicindose parte do Fondo a
actuacions especificas de proteccion do ambiente, é dicir, aquelas que tefien por obxecto a conservacion da
biodiversidade, o cofiecemento e utilizacion recreativa e didactica dos recursos naturais e mais a
recuperacion do medio natural degradado ou contaminado, incluidas aquelas que tefien por obxecto a
prevencion, extincidn e xestion de situacions de sinistro ou de risco (artigo 2.1.c).

Desde o punto de vista orzamentario, no proxecto 2015 00168 existe un saldo de crédito axeitado e
suficiente para a sUa aplicacion eficaz na colaboracion coas entidades locais de Galicia apoiando aquelas
actuacions de creacion efou mellora de infraestruturas e equipamentos para a prestacion de servizos
municipais que tefian como finalidade a realizacion de actuacidns especificas de proteccién do ambiente.

3. Finalidade

Para os efectos sinalados, tense previsto formalizar co Concello de Crecente o instrumento convencional
ao que se refire esta memoria, por un periodo de vixencia que abrangue desde o dia da sUa sinatura ata
0 15 de novembro de 2019.

4. Obxecto do convenio

O obxecto do presente convenio ¢ fixar as lifias de colaboracion entre a Vicepresidencia e Conselleria de
Presidencia, Administracions Publicas e Xustiza e o Concello de Crecente para a execucién do proxecto
denominado Mellora da rede de abastecemento en Albeos, Vilar e O Freixo.

5. Fundamentos do convenio

O Concello de Crecente manifestou a necesidade extraordinaria e urxente de asistencia por parte da
Vicepresidencia e Conselleria de Presidencia, Administracions Publicas e Xustiza para acometer o
proxecto denominado Mellora da rede de abastecemento en Albeos, Vilar e O Freixo que ten como
obxecto a mellora e a ampliaciéon do servizo basico de abastecemento de auga a diferentes lugares das
parroquias de Albeos, Vilar e O Freixo.

A solicitude fundaméntase na necesidade de responder de contado ante a grave situacion na que se
atopan a rede de distribucion, os mananciais e os depdsitos repartidos polos diferentes puntos do
territorio municipal. Nos Ultimos anos veien producindose diferentes situacions de seca que esgotan
e secan moitos dos mananciais que fornecen a rede que abastece os nucleos do Concello de
Crecente. A anterior circunstancia xunto coa sobreexplotacion de acuiferos produciu unha
importante baixada do nivel fredtico, provocando que, nas épocas de menor precipitacion, o
abastecemento se resinta de maneira brusca e inesperada. A isto hai que engadir a antigliidade das
infraestruturas de distribucién que provoca avarias e frecuentes cortes da subministracion.

Este é o caso da parroquia de Albeos, onde os 3 depdsitos reguladores que se abastecen de varias
captacions, non tefien volume abondo para dar servizo a toda a vecifianza, especialmente os lugares
situados nos puntos mais altos. COmpre aumentar o caudal captado para almacenalo no depdsito de
Uceira e subministrar a zona oeste da parroquia deixando o de Novas de Arriba para a zona norte.

Na parroquia de Vilar, a cantidade de auga captada viuse considerablemente reducida nos ultimos
anos e resulta insuficiente para abastecer con continuidade todos os nlcleos da parroquia. A
solucién pasa por instalar un sistema de bombeo na captacion que permita incrementar o caudal.

No caso do Freixo, a antiglidade e mal estado das canalizacions provocan continuas roturas e
avarias e consecuentes cortes no servizo de abastecemento aos nucleos de Mollapan, Vifia e Nane.
Polo tanto, resulta imprescindible substituir un tramo de canalizacion e instalar chaves de paso e
redutoras de presidon que minimicen o risco de rotura.

A necesidade da colaboracion solicitada & Vicepresidencia e Conselleria acentlase pola confluencia
doutros factores. Por unha banda, na actualidade non hai ningunha convocatoria en concorrencia a
que poida acollerse este proxecto nin se prevé nas proximas datas.

Por outra banda, a falta de recursos dun pequeno concello para poder acometer as devanditas
actuaciéns, nun marco orzamentario restritivo, de austeridade e control do gasto publico e, asemade,
necesariamente estable por imperativo legal para as entidades que integran a Administracion local,
configuran un contexto do que se derivan, entre outras consecuencias, a imposibilidade para o
Concello de Crecente de afrontar en solitario os compromisos econdmicos que a indispensable
execucion das actuacions obxecto de subvencidn, representan para a facenda local.

Asi pois, este convenio de colaboracidén responde ao interese publico e social que representa a
accién de fomento da Vicepresidencia e Conselleria de Presidencia, Administraciéns Publicas e
Xustiza respecto da execucion dunhas actuacidns imprescindibles para o normal funcionamento da
entidade local, que lle permitan exercer as competencias e prestar os servizos que a normativa basica
en materia de réxime local atriblelles aos concellos, como Administracion mais préxima aos
administrados; asemade correspondese con actuacions financiables de conformidade cos criterios e
obxectivos do Fondo de Compensacion Ambiental e co proxecto orzamentario 2015 00168 Outras
actuacions especificas de proteccion do ambiente.

A conxuntura descrita, a necesidade extraordinaria de asistencia manifestada polo concello e o
obxectivo da actuacion, asi como a existencia de crédito axeitado e suficiente para a sta aplicacion
eficaz no restablecemento dos servizos municipais sobre os que se actuara a través do convenio que
se pretende subscribir, unido ao cumprimento dos obxectivos do Fondo de Compensacion
Ambiental, acreditan a existencia de razdns de interese publico que xustifican o recurso ao
procedemento excepcional de concesion directa dunha subvencion a favor do Concello de Crecente.

6. Aplicacion orzamentaria e importe

Asinado por: FERNANDEZ-TAPIAS NUNEZ, MARTA

MARIA

Para dar cumprimento aos obxectivos deste convenio, a Vicepresidencia e Conselleria de Presidencia,
Administracions Publicas e Xustiza, a través da Direccion Xeral de Administracion Local, achegara a
cantidade maxima de TRINTA E SEIS MIL DOUSCENTOS OITENTA E NOVE EUROS CON NOVENTA E
DOUS CENTIMOS (36.289,92 €) con cargo a aplicacion orzamentaria 05.23.141A.761.1 (CP 2015 00168)
dos orzamentos xerais da Comunidade Auténoma para o ano 2019, na que existe crédito adecuado e
suficiente. Este importe representa o 75,00 % do orzamento total do proxecto que constitlie o obxecto
deste convenio e que ascende a 48.386,56 €.

Polo exposto, considérase xustificada a utilizacion do instrumento do convenio para articular as
actuacions de referencia, quedando o dito convenio fora do ambito de aplicacion da Lei 9/2017, do 8 de
novembro, de contratos do sector publico, pola que se traspofien ao ordenamento xuridico espanol as
directivas do Parlamento Europeo e do Consello 2014/23/UE e 2014/24/UE, do 26 de febreiro de 2014,
con independencia de que, ao abeiro do previsto nos artigo 4 da devandita norma, lle sexan de aplicacion
os principios desta lei para resolver as dubidas e lagoas que se poidan presentar.

Data e hora: 01/07/2019 13:59:24

Cargo: Directora Xeral

A directora xeral de Administracion Local

Marta Fernandez-Tapias Nuriez
Documento asinado dixitalmente & marxe

Verificacién: https://sede.xunta.gal/cve

CVE: nUv2CxcOm2

o % Xacobeo 2021 Péxina 3 de 3

E| =[]



https://sede.xunta.gal/cve?idcve=nUv2Cxc0m2

		2019-07-01T13:59:24+0200
	Xunta De Galicia
	FERNANDEZ-TAPIAS NUÑEZ, MARTA MARIA
	Sinatura de Aprobación




